Қайын енені «ана» («мама») деп, қайын атаны «әке» («папа») деп айтуға болады ма?
Аса Мейірімді, ерекше Рахымды Аллаһтың атымен бастаймын!
Әлемдердің Раббысы – Аллаһқа мақтау-мадақтар, Пайғамбарымыз Мухаммадқа, оның отбасы мүшелеріне Аллаһтың игілігі мен сәлемі болсын!

Ал содан кейін:

Сұрақ: «Қайын енені ана (мама) деп, ал қайын атаны әке (папа) деп атап шақыруға болады ма?»

Жауап: «Егер бұлай айту сол жергілікті жердің әдет-ғұрпы болатын болса, онда күйеуі  жағынан туысқандықтың себебінен олардың сүйіспеншілігін табу үшін және өз (сүйіспеншілігін) де оларға көрсету үшін, мұнда тұрған жаман еш нәрсе жоқ. Оларға деген сүйіспеншілік пен құрметті көрсете отырып, оларды (қайын ата мен қайын енені) аға, әпке деп атау да тура солай». Шейх Ибн Джибрин №12795 пәтуа.
 «Ана» («мама») сөзі сыйластық пен құрметті аңғартады. Ол қуантады әрі жүректерді жақындатады, ал шариғат осындай жұмсақ, әдепті қатынасқа шақырады, және мұны Аллаһ Тағаланың келесі бұйрығына жатқызуға болады (мағыналық аудармасы): «Адамдарға көркем сөз сөйлеңдер» («әл-Бақара» сүресі, 83-аят).

Мұндай атап шақырудың Құран мен Сүннетте келетін мысалдары:
- Аллаһтың Кітабынан мысал: «Ол (Юсуф) әке-шешесін таққа көтерді» («Юсуф» сүресі, 100-аят). Юсуф пайғамбардың (оған Аллаһтың сәлемі болсын) анасы осы оқиғаның алдында қайтыс болған болатын, ал аятта оның анасының сіңілісі (әпкесі) меңзелуде. Әрі осыда туған ата-ана болып табылмайтын адамдарға қатысты осы сөздерді қолданудың рұқсат етілгендігіне нұсқау бар. См. «Фатуа Ибн ас-Саләх» 1/186.
- Аллаһ Елшісінің (оған Аллаһтың игілігі мен сәлемі болсын) Сүннетінен мысал: Әнас ибн Мәликтен (Аллаһ оған разы болсын) оның былай деп айтқаны жеткізіледі: “Аллаһ Елшісі (оған Аллаһтың игілігі мен сәлемі болсын) маған: «Әй, балам!...», - деді”. Муслим №2151.

Имам ән-Нәуауи (Аллаһ оны рахым етсін) бұл хадисті былай атады: “Өзіңнің балаң болмаған балаға «Әй, балам!», - деп атап шақыруға рұқсат етілгендігі және абзал екендігі”. Қз.: «Шарх Сахих Муслим» 14/129.

Әрі бөтен балаға «балам» деп айту мен қайын енеңе «ана» («мама») деп айтудың айырмашылығы жоқ. Екі жағдайда да адам өзінің сый-құрмет тұрғысынан бала мен ана секілді екендігі меңзеледі.
Сондай-ақ әйел қайын енесін «ана» («мама») деп, ал қайын әкесін «әке» («папа») деп атауы өзінен соң қандай да бір шариғи құқықтық әрекеттерге алып келмейді. Мысалы, ол осы әулеттің қызы секілді мирасқа хақысы жоқ, себебі күйеуінің ата-анасын «ана», «әке» деп сыйлап, құрметтегендігінен айтады, әрі олармен туыстығын айтып бекітпейді. Сол себепті адам өзінің шығу тегін бөтен әулетке жатқызып, белгілі бір адам оған әке екенін айтып шығатын жағдайдан айрықша, мұндай қатынастың ешқандай салдары жоқ. Алдыңғысынан (яғни өзінің шығу тегін бөтен әулетке жатқызудан) белгілі бір құқықтық әрекеттер келіп шығады, мысалыға, ол осы тұқымның мирасына хақысы бар болуы, оған өзінің тегін жатқызып отырған адамның ұлдарымен некеге тұруға болмайтындығы т.с.с. 
Екі жағдайдың арасындағы елеулі айырмашылықтың бар екені айқын. Бірінші (сый-құрмет ретіндегі) формасы рұқсат етілген, ал екіншісі (өзін басқа бір әулетке телу) Құран мен Сүннеттің  тікелей мәтіндерімен тыйым салынған. 
Ал Аллаһ Тағала барлығы туралы жақсы біледі!

Әрі соңында әлемдердің Раббысы – Аллаһқа мақтау-мадақтар болсын!
Дереккөзі: «Салиха»; «Саляф – Форум»
Қазақ тіліне аударған «Абу Ханифа мирасы» сайтының редакциясы
